
Маърузачи судья






Биринчи инстанция судида 

Т.Турсунов 






раислик қилган судья: В.Цветков
ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ
А Ж Р И М И

2022 йил 19 апрель куни Тошкент шаҳар суди жиноят ишлари бўйича судлов ҳайъати, суд биносида, очиқ суд мажлисида, 
раислик қилувчи судья Т.Турсунов, 
ҳайъат судьялари М.Ахмедов ва Д.Дадахановадан иборат таркибда, судья катта ёрдамчиси Ж.Мингбаевнинг котиблигида, тарафлардан Тошкент шаҳар прокуратураси бўлим прокурори Х.Назаров, судланувчи М.АВджоқва ва унинг манфаатларини ҳимоя қилган адвокат Х.Ахраровнинг иштирокида, М.АВджоқвага оид жиноят ишини, ҳукмга нисбатан адвокат Х.Ахраров томонидан келтирилган шикоятларга асосан апелляция тартибида кўриб чиқиб, қуйидагиларни

А Н И Қ Л А Д И:
Жиноят ишлари бўйича Мирзо Улуғбек туман судининг 2020 йил 30 ноябрдаги ҳукмига кўра, 
АВджоқва Млрқва ИМлоқвапфцв, 1959 йил 5 март куни Тошкент шаҳрида туғилган, миллати ўзбек, Ўзбекистон Республикаси фуқароси, маълумоти ўртағмахсус, вақтинча ишсиз, бўйдоқ, муқаддам судланмаган, иш бўйича “шахсий кафиллик” эхтиёт чораси қўлланилган, 
Ўзбекистон Республикаси ЖКнинг 168-моддаси 2-қисми «а» банди билан 
3 йил озодликдан маҳрум қилиш жазоси тайинланиб, ЖКнинг 72-моддасига асосан тайинланган озодликдан маҳрум қилиш жазоси шартли ҳисобланиб, 
2 йил синов муддати белгиланган.
М.АВджоқвадан Н.Насретдинова фойдасига 41.659.440‬ сўм моддий зарар ундирилиши белгиланган.
Суд ҳукмига кўра, М.АВджоқва ўзганинг мол-мулкини алдаш ва ишончни суиистеъмол қилиш йўли билан қўлга киритиш мақсадида, 2019 йил декабрь ойидан 2020 йил апрель ойига қадар бўлган вақт оралиғида, ўзига олдиндан таниш бўлган қариндоши фуқаро Насретдинова Нодира Аблкасимовнага у доимий рўйхатда турувчи Шайхонтохур тумани, Душанбе берк кўчаси, 3-уй бузилишга тушганлигини айтиб, уни алдаб, унга ушбу уйи эвазига янги уй олиб беришни ваъда қилиб, ўзи ҳам бузилган уйлари ўрнига рўйхатда турувчи шахслар сонига қараб уй олганилигини маълум қилиб, унинг ишончига кириб, уй олиб бериш эвазига бўлиб-бўлиб, дастлаб 2019 йил декабрь ойи охирларида Мирзо Улуғбек тумани “Экопарк” олдида 500 АҚШ доллари, 2020 йил февраль ойи охирларида Юнусобод тумани “Самара” тўйхонаси олдида 1000 АҚШ доллари, 2020 йил апрель ойи охирларида Олмазор тумани, Хасти Имом масжиди ёнида 2.500 АҚШ доллари миқдордаги умумий қасд билан қамраб олинган жами 4.000 АҚШ доллари миқдордаги пулларни фирибгарлик йўли билан қўлга киритиб, ушбу пулларни ўзининг шахсий эхтиёжлари учун сарфлаб юборган.

Ўзбeкистон Рeспубликаси Марказий банкдан олинган маълумотга кўра,  

- 31.12.2019 йили 1 АҚШ доллари сўмга нисбатан қиймати 9.507 сўм 56 тийин бўлиб, 500 АҚШ доллари 4.753.780 сўм, 

- 28.02.2020йил 1 АҚШ доллари сўмга нисбатан қиймати 9.532 сўм 74 тийин бўлиб, 1.000 АҚШ доллари 9.532.740 сўм  

- 30.04.2020 йил 1 АҚШ доллари сўмга нисбатан қиймати 10.130 сўм бўлиб, 2.500 АҚШ доллари 25.325.000 сўм,

4.000 АҚШ доллари 39.611.520 (ўттиз тўққиз миллион олти юз ўн бирминг ) сўмни ташкил қилади.

Адвокат Х.Ахраров ўз шикоятида, зарар тўлиқ қопланганлигини инобатга олиб, унга нисбатан озодликдан маҳрум қилиш билан боғлиқ бўлмаган жазо тайинлашни сўраган.

Апелляция инстанцияси судья Т.Турсуновнинг маърузасини, прокурорнинг суд ҳукмини ўзгартириш ҳақидаги хулосасини, судланувчи М.АВджоқва ва унинг манфаатларини ҳимоя қилган адвокат Х.Ахраров шикоят важларни қувватлаб берган фикрларини тинглаб, шикоят важларини жиноят иши ҳужжатлари билан атрофлича ўрганиб чиқиб, қуйидагиларга кўра, ҳукмни ўзгартиришни лозим топади.

Суд ҳақиқий ҳолатни аниқлашда Ўзбекистон Республикаси ЖПКнинг 
22 ва 26-моддалари талабига мувофиқ жиноят ишини синчковлик билан ҳар томонлама тўлиқ ўрганиб чиқиб, асосли хулосага келган.

Суд ҳукмида баён этилган хулосалар ҳақиқий иш ҳолатига мувофиқ бўлиб, ушбу хулосалар суд муҳокамасида Ўзбекистон Республикаси ЖПКнинг 94, 95-моддалари тартибида баҳоланган далиллар билан асослантирилган.

Жиноят иши материаллари ва суднинг ҳукмида баён қилинган далиллар мажмуига кўра, судланувчиларнинг айби унинг айбига қисман иқрор бўлиб берган кўрсатувларидан ташқари, жабрланувчи ва гувоҳларнинг суддаги ва дастлабки терговдаги кўрсатувлари, жабрланувчининг аризаси ва улар юзасидан тўпланган бирламчи ҳужжатлар, юзлаштириш баённомалари, ашёвий далил деб топиш қарори ҳамда жиноят ишида тўпланган бошқа объектив далиллар йиғиндиси билан тўлиқ ўз исботини топган.
Биринчи инстанция суди томонидан ҳукм чиқарилган вақтда, судланувчи М.АВджоқванинг жиноий ҳаракати Ўзбекистон Республикаси ЖКнинг 
168-моддаси 2-қисми “а” банди билан тўғри квалификация қилинган ҳамда жазони енгиллаштирувчи ва оғирлаштирувчи барча ҳолатларни инобатга олиниб, адолатли жазо тайинланган.

Бироқ, апелляция шикоятига илова қилинган, шунингдек, “E-XSUD” дастури орқали текширилганда, ҳақиқатдан ҳам Мажбурий ижро бюроси Шайхонтоҳур туман бўлими Давлат ижрочиси Ф.Эргашев томонидан М.АВджоқвадан ундирувчи Н.Насретдинова фойдасига жиноят натижасида етказилган зарар тўғрисидаги ижро ҳужжати амалда ижро этилгани бўйича ижро иши юритишни тамомлаш тўғрисида қарор қабул қилинганлиги аниқланган.

Ўзбекистон Республикаси ЖКнинг 168-моддаси 5-қисмида, “Етказилган моддий зарарнинг ўрни қопланган тақдирда озодликни чеклаш ва озодликдан маҳрум қилиш тариқасидаги жазо қўлланилмайди” деб белгиланган.

Ўзбекистон Республикаси Олий суди Пленумининг 2004 йил 21 майдаги “Жазоларни либераллаштириш тўғрисидаги қонунни иқтисодиёт соҳасидаги жиноятларга нисбатан қўллашнинг айрим масалалари ҳақидаги”ги 16-сонли қарорининг 9-бандида, ЖК 167, 168, 180, 181, 181-1, 184, 185-2, 192-4, 192-11-моддаларида назарда тутилган жиноятлар учун - жиноят оқибатида етказилган моддий зарар қопланган тақдирда апелляция, кассация, назорат инстанцияси суди, моддий зарар қайси судлов босқичида қопланганлигидан қатъи назар, қамоқда сақланаётган шахсларга нисбатан эҳтиёт чораси турини, озодликдан маҳрум қилиш ёки озодликни чеклаш жазосини ўтаётган шахсларга нисбатан эса, жазо турини ўзгартириш масаласини дарҳол ҳал этиши шартлиги ҳақида тушунтириш берилган.

Ўзбекистон Республикаси Олий суди Пленумининг 2006 йил 
3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 13-бандида, ишларни апелляция, кассация ва назорат тартибида кўришда, судлар томонидан ҳукм чиқариш пайтида жазо тайинлашнинг умумий асосларига риоя қилинганлиги, тайинланган жазо жиноятнинг оғирлиги ва маҳкумнинг шахсига мутаносиблиги синчиклаб текширилиши лозимлиги шунингдек, содир этилган жиноятнинг хусусияти ва ижтимоий хавфлилик даражаси, етказилган зарар миқдори, айбланувчининг шахси, жазони енгиллаштирувчи ва оғирлаштирувчи ҳолатлар, айблов ҳажми, айб шакли, иштирокчиликнинг тури ва шакли ҳақидаги хулосалари нотўғри деб топилган ва шу муносабат билан ҳукмга ўзгартиришлар киритилган тақдирда, апелляция ва кассация суди ўз қарорини асослантирган ҳолда маҳкумга нисбатан тайинланган жазони енгиллаштириш масаласини муҳокама қилиши шартлиги ҳақида тушунтириш берилган.
Бундан ташқари иш ҳужжатлари ўрганилганда, жиноят ишлари бўйича Яшнобод туман судининг 2022 йил 9 мартдаги ажримига кўра, М.АВджоқва Ўзбекистон Республикаси ЖКнинг 72-моддаси талабларини бузганлиги сабабли, жазонинг шартлилиги бекор қилиниб, ҳукм билан унга тайинланган 
3 йил озодликдан маҳрум қилиш жазоси ижро этилиши белгиланган.
Апелляция инстанцияси, юқоридаги қонун талаблари ва Пленум қарорларининг раҳбарий тушунтиришларига амал қилиб, жиноят иши бўйича моддий зарар тўлиқ қопланганини шунингдек, жиноят ишлари бўйича Яшнобод туман судининг 2022 йил 9 мартдаги ажримини инобатга олиб, қонун санкциясида назарда тутилган аҳлоқ тузатиш ишлари жазосини тайинлашни лозим деб топади.
Апелляция инстанцияси Ўзбекистон Республикаси ЖПКнинг 49713, 49717, 49718, 49719,49726, 49730, 49731-моддаларини қўллаб,
А Ж Р И М      Қ И Л А Д И :
Жиноят ишлари бўйича Мирзо Улуғбек туман судининг 2020 йил 
30 ноябрдаги АВджоқва Млрқва ИМлоқвапфцвга нисбатан ҳукми ўзгартирилсин.

АВджоқва Млрқва ИМлоқвапфцвга Ўзбекистон Республикаси ЖКнинг 168-моддаси 2-қисми “а” банди билан иш ҳақининг 20 фоизини давлат даромадига ушлаб қолган ҳолда 2 йил аҳлоқ тузатиш ишлари жазоси тайинлансин.

Жиноят ишлари бўйича Яшнобод туман судининг 2022 йил 9 мартдаги ажрими инобатга олинсин.

Зарар тўлиқ қопланганлиги эътироф этилсин.

Адвокат томонидан келтирилган шикоят қаноатлантирилсин.

Раислик қилувчи: 


(имзо)


Т.Турсунов
Ҳайъат судьялари: 

(имзо)


М.Ахмедов


 

(имзо)


Д.Дадаханова
Ажрим нусхаси аслига тўғри:
